
ᑐᔅᓯᕋᐅᑎ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᖏᖅᑕᐅᖁᔭᐅᓪᓗᑎ 

ᐊᐃᑉᐸᖓᓂ ᒥᓂᔅᑕᓄᑦ ᑎᓕᓯᔾᔪᑎᒥ ᐃᒪᕐᒥᐅᑕᓄᑦ ᓴᐳᔾᔨᕕᒃ ᑐᕙᐃᔪᐃᑦᑐᒥ 

ᓂᓪᓕᐊᖃᑎᖃᕐᓂᐅᑉ ᐊᒻᒪᓗ ᑲᑎᒪᓂᒃᑯᑦ ᓇᓗᓇᐃᔭᕐᓯᒪᔪᑦ 

1. ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᒥᐅᑕᓂ ᐸᐸᑎᑦᑎᑦᑎᐊᕐᓂᖅ ᐃᓄᐃᑦ 

ᐊᑦᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᐊᒻᒪ ᐱᕚᓪᓕᕈᑎᒃᓴᓄᑦ ᐊᖏᕈᑎ ᐊᒻᒪᓗ ᑐᕙᐃᔪᐃᑦᑐᖅ 

ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ 

ᒫᓐᓇ ᒥᓂᔅᑕᓄᑦ ᑎᓕᓯᔾᔪᑎᖓ ᐃᒪᕐᒥᐅᑕᓄᑦ ᓴᐳᔾᔨᕕᑦ (ᐅᕝᕙᓘᓐᓃᑦ ᑎᓕᓯᔾᔪᑎ) ᑐᕙᐃᔪᐃᑦᑐᒥ 

ᐃᓗᐊᓃᑦᑐᖅ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᒥᐅᑕᓂ ᐸᐸᑎᑦᑎᑦᑎᐊᕐᓂᖅ ᐃᓄᐃᑦ 

ᐊᑦᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᐊᒻᒪ ᐱᕚᓪᓕᕈᑎᒃᓴᓄᑦ ᐊᖏᕈᑎ (IIBA) (ᑎᑎᖅᑲᖅ 17), 

ᐊᑎᓕᐅᖅᑕᐅᓚᐅᕐᑐᖅ ᐊᕐᕌᒍ 2019−ᒥ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ (QIA). ᐊᐃᑉᐸᖓ ᑎᓕᓯᔾᔪᑎ ᐃᓗᐊᓖᒃᑲᔭᕐᑐᖅ ᑕᕝᕙᓂᑦᑕᐅᖅ ᐃᓄᐃᑦ 

ᐊᑦᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᐊᒻᒪ ᐱᕚᓪᓕᕈᑎᒃᓴᓄᑦ ᐊᖏᕈᑎᖓᓂ. 

ᐊᕐᕌᒍ 2019−ᒥᑦᑕᐅᖅ, ᑲᓇᑕᐅᑉ ᒐᕙᒪᖓ, ᑭᒡᒐᖅᑐᐃᓚᐅᕐᑐᖅ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᖏᓐᓂ (DFO) 

ᐊᒻᒪ ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᖏᓐᓂ (PCA), ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᓐᓂ ᐊᑎᓕᐅᕐᑎᓪᓗᒋᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ (MoU) ᓴᓇᔭᐅᖁᓪᓗᒍ 

ᑲᑐᔾᔨᓂᒃᑯᑦ ᖃᐅᔨᓴᕈᑕᐅᓂᐊᕐᑐᖅ ᐊᒻᒪᓗ ᓴᐳᒻᒥᔭᐅᔾᔪᑎᒃᓴᖓᓄᑦ ᑐᕙᐃᔪᐃᑦᑐᖅ. ᑎᑎᕋᖅᓯᒪᔪᑎᒍᑦ 

ᑐᑭᓯᐅᒪᖃᑦᑕᐅᑎᓂᖅ ᓇᓗᓇᐃᕐᓯᔪᖅ ᑐᕙᐃᔪᐃᑦᑐᖅ ᑐᑭᒧᐊᖅᑎᑦᑎᔨᐅᓪᓗᑎ ᑲᑎᒪᔨᕋᓛᖏᑦ 

ᑐᑭᒧᐊᖅᑎᑦᑎᓗᑎ ᑲᔪᓯᔪᓐᓇᑦᑎᐊᖁᓪᓗᒋᑦ ᖃᐅᔨᓴᖅᑕᐅᖁᔭᐅᔪᑦ, ᐃᓚᖃᕐᑐᑎ ᖃᐅᔨᓴᖅᑕᐅᒋᐊᓖᑦ 

ᐊᑯᓂᐅᔪᒧᑦ ᖃᓄᖅᑑᕈᑎᒃᓴᓂ. ᕕᕝᕗᐊᕆ 2020−ᒥ, ᑐᑭᒧᐊᖅᑎᑦᑎᔨᐅᓪᓗᑎ ᑲᑎᒪᔨᕋᓛᑦ ᐋᖅᑭᓯᓚᐅᕐᑐᑦ 

ᐱᓕᕆᖃᑎᒌᓐᓂᐊᕐᑐᓂᒃ ᑭᒡᒐᑐᐃᔨᖃᕐᓗᑎ ᓇᒥᓕᒫᖅ ᐱᔭᕇᖅᑕᐅᖁᓪᓗᒍ ᑲᑐᔾᔨᓂᒃᑯᑦ ᖃᐅᔨᓴᕈᑎ. 

2. ᓄᓇᓕᓐᓂ ᐊᒻᒪᓗ ᑲᑎᖃᑎᒌᓐᓃᑦ ᐅᓪᓗᒥᒧ 

ᑲᑎᖃᑎᖐᓐᓂᐅᓚᐅᕐᓯᒪᔪᖅ ᓇᒻᒥᓂᖃᐅᕐᑐᓄᑦ ᐊᒻᒪᓗ ᓄᓇᓕᓐᓂ ᓴᐳᒻᒥᔭᐅᖁᓂᖓ ᐃᒪᕐᒥᐅᑕᐃᑦ 

ᑐᕙᐃᔪᐃᑦᑐᒥ ᐱᒋᐊᓚᐅᕐᓯᒪᔪᖅ ᐊᕐᕌᒍ 2018 ᐅᑭᐅᖓᓂ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓄᓇᓕᓐᓄᑦ ᑕᓪᓕᒪᓄᑦ ᐳᓚᕋᓚᕐᑎᓪᓗᖏᑦ ᑐᓴᐅᒪᑎᑦᑎᒋᐊᕐᑐᑦᑐᑎ ᐱᓕᕆᐊᖃᕐᐸᑦᑐᓄ ᑐᕙᐃᔪᐃᑦᑐᒥ 

ᒪᓕᓪᓗᒍ ᐊᖏᕈᑎ ᐊᑐᐊᒐᕐᓄᑦ ᐄᐳᕈ 2019−ᒥ ᐊᑎᓕᐅᖅᑕᐅᓚᐅᕐᑎᓐᓇᒍ ᐃᓄᐃᑦ 

ᐊᑦᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᐊᒻᒪ ᐱᕚᓪᓕᕈᑎᒃᓴᓄᑦ ᐊᖏᕈᑎ. ᓄᓇᓖᑦ ᐃᑲᔪᖅᑐᐃᓚᐅᕐᑐᑦ 

ᐊᑐᐊᒐᕐᒥ ᓴᐳᒻᒥᔭᐅᖁᓪᓗᒍ ᑐᕙᐃᔪᐃᑦᑐᖅ, ᐊᒻᒪᓗ ᐅᖃᐅᔾᔨᓪᓗᑎ ᐱᒻᒪᕆᐅᓂᖓᓄᑦ ᐃᓄᐃᑦ 

ᐱᖃᑕᐅᖃᑦᑕᕆᐊᖃᕐᓂᖏᓐᓄᑦ ᖃᐅᔨᓴᑕᐅᑎᓪᓗᒍᑦ ᑕᒪᓐᓇ. ᓇᒻᒥᓂᖃᐅᕐᑐᑦ ᐱᖃᑕᐅᓚᐅᕐᑐᑦ 

ᐱᓕᕆᐊᖑᑎᓪᓗᒍ ᐃᓚᖃᕐᑐᑎ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ ᐅᑭᐅᖅᑕᖅᑐᒥ ᒐᕙᒪᖏᓐᓂ, 

ᒐᕙᒪᐅᖏᑦᑐᑦ ᑲᑐᔾᔨᖃᑎᒌᖏᓐᓂ, ᐊᒻᒪᓗ ᐱᓕᕆᕕᒃ. ᐊᑕᖏᕈᔪᑦᑐᑎ ᓇᒻᒥᓂᖃᐅᕐᑐᑦ ᐱᖃᑕᐅᓚᐅᕐᑐᑦ 

ᐊᑐᖅᑕᐅᖁᔭᐅᔪᓂᒃ ᐃᑲᔪᖅᑐᐃᓪᓗᑎ ᐊᒻᒪ/ᐅᕝᕙᓘᓐᓃᑦ ᐃᓱᒫᓘᑎᖃᓚᐅᖏᑦᑐᑦ. ᐊᖏᖃᑎᒌᒐᓱᐊᕐᑎᓪᓗᒋᑦ 

ᑲᓇᑕᐅᑉ ᒐᕙᒪᖓ, ᓄᓇᑦᓯᐊᖅ ᒐᕙᒪᖓ, ᔫᑳᓐ ᒐᕙᒪᖓ, ᐊᒻᒪ ᐃᓄᕕᐊᓗᐃᑦ ᐊᕕᒃᑐᓯᒪᓂᒃᑯᑦ ᑯᐊᐳᕆᓴᓐ 

ᐅᕐᓱᐊᓗᕐᓂᐊᕈᒫᖅᑐᓄᑦ ᐅᐊᓕᓂᕐᒥᐅᑦ ᐃᒪᖓᓂ, ᓄᓇᑦᓯᐊᖅ ᒐᕙᒪᖓ ᑐᒃᓯᕋᕐᓯᒪᔪᖅ ᐃᓚᖓᓂ ᒥᑭᔪᒥᒃ 

ᑐᕙᐃᔪᐃᑦᑐᖅ ᐃᒪᖓᓂ ᐅᐊᓐᓇᖓᓂ ᐃᓚᖓᕐᑕᐅᖁᓪᓗᒍ ᐊᑐᓕᖁᔭᐅᓯᒪᔪᒥᒃ. ᐅᓇ ᑐᒃᓯᕋᐅᑎ 

ᐊᖏᕐᑕᐅᑦᑎᐊᓚᐅᕐᑐᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐱᓕᕆᖃᑎᒌᑦᑎᐊᓂᒃᑯᑦ. 

ᑏᓰᕝᕙ 2018−ᖑᑎᓪᓗᒍ, ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᓴᖅᑮᓚᐅᕐᑐᑦ ᐊᑐᖁᔭᐅᔪᓂᒃ ᓄᓇᕗᑦᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, ᐅᖃᐅᔨᓪᓗᑎ ᑲᑎᖃᑎᒌᒃᑲᓐᓂᓛᖁᓪᓗᑎ ᓄᓇᓖᑦ 



ᐊᑦᑐᖅᑕᐅᓂᖃᓗᐊᕐᓂᐊᕐᑐᑦ ᐊᑐᖁᔭᐅᓯᒪᔪᓂᒃ ᐃᒪᕐᒥᐅᑕᓄᑦ ᓴᐳᔾᔨᕕᐅᑉ ᖃᓂᒋᔮᓂ. ᒪᓕᑦᑐᑎ 

ᐊᑐᖅᑕᐅᖁᔭᒥᒃ ᕕᕝᕗᐊᕆ 2019−ᒥ, ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ 

ᐃᓚᖃᕐᑐᑎ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ (HTO) ᐊᒻᒪᓗ ᓄᓇᓕᓐᓂ ᐃᑉᐱᐊᕐᔪᒃ, ᖃᐅᓱᐃᑦᑐᖅ ᐊᒻᒪ 

ᐊᐅᓱᐃᑦᑐᖅ ᐊᑐᓕᖁᔨᓪᓗᑎ ᑲᑐᔾᔨᓂᒃᑯᑦ ᐃᒪᕐᒥᐅᑕᓄᑦ ᓴᐳᔾᔨᕕᒃ ᐋᖅᑭᑦᑕᐅᒐᔭᕐᓗᓂ 

ᓴᐳᔾᔨᔾᔪᑕᐅᑲᐃᓐᓇᕈᑎᒃᓴᐃᑦ ᑐᕙᐃᔪᐃᑦᑐᒥ ᓄᐊᑦᑎᔾᔪᑕᐅᓂᐊᕐᑐᓂ ᖃᐅᔨᓴᕈᑎᒃᓴᓄᑦ ᑐᑭᓯᒋᐊᕈᑎᒃᓴᓂᒃ 

ᐊᒻᒪᓗ ᑲᑎᒃᑲᓐᓂᕈᒫᓪᓗᑎ ᐊᐅᓚᑦᑎᖃᑎᒋᓐᓂᐊᕐᑐᖅ ᐊᒻᒪ ᓇᒻᒥᖃᐅᕐᑐᐃᓪᓗ ᐊᑯᓂᐅᔪᒧᑦ 

ᓴᐳᒻᒥᔾᔪᑎᒃᓴᐅᖁᔭᐅᔪᓂᒃ ᓯᕗᓂᒃᓴᑎᓐᓂ. ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂ ᑭᒡᒐᖅᑐᐃᔨᖏᑦ ᐱᖃᑕᐅᓚᐅᕐᑐᑦ ᑲᑎᒪᓂᐅᔪᓂᒃ. ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᒻᒪ 

ᑲᑎᒪᖃᑕᐅᔪᑦ ᐱᖓᓱᓂᒃ ᓄᓇᓕᓐᓂ ᐃᑲᔪᖅᑐᐃᑦᑎᐊᓚᐅᕐᑐᑦ ᑕᒪᒃᑮᓐᓂ ᐊᑐᖅᑕᐅᑲᐃᓐᓇᕋᔭᕐᑐᓂᒃ ᐊᒻᒪᓗ 

ᐊᑯᓂᐅᓂᕐᓴᒧᑦ ᓴᐳᒻᒥᔾᔪᑕᐅᖁᔭᐅᔪᓂᒃ ᑐᕙᐃᔪᐃᑦᑐᖅᒥ, ᐊᒻᒪᓗᑦᑕᐅᖅ ᓄᐊᑕᐅᓂᖏᓐᓂ 

ᖃᐅᔨᓴᕈᑕᐅᓂᐊᕐᑐᑦ ᑐᑭᓯᐅᒪᔭᐅᑦᑎᐊᖁᓪᓗᒍ ᑕᒪᓐᓇ. “ᑐᓴᓚᐅᕐᑕᕗᑦ” ᐅᓂᒃᑲᓕᐊᖅ ᓴᓇᔭᐅᓪᓗᓂ 

ᐱᓕᕆᐊᖑᒋᐊᖃᕐᓯᒪᔪᑦ ᐃᓚᖓᒍᑦ ᕿᒥᕐᕈᔭᐅᓚᐅᕐᑐᖅ ᐊᒻᒪᓗ ᐊᖏᖅᑕᐅᓪᓗᓂ ᓄᓇᓖᑦ ᐆᒪᔪᕐᓂᐊᑎᒃᑯᑦ 

ᑲᑎᒪᔨᖏᓐᓄᑦ ᐊᒻᒪ ᑲᑎᒪᔭᖅᑐᖃᑕᐅᓯᒪᔪᓄᑦ. ᐊᕐᕌᒍ ᓄᙳᐊᓂ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᖃᐅᔨᒋᐊᕐᕕᖃᓚᐅᕐᑐᑦ ᒪᕐᕉᓐᓂᒃ ᓄᓇᓖᓐᓂᒃ (ᒥᑦᑎᒪᑕᓕᒃ ᐊᒻᒪᓗ ᑲᖏᖅᑐᒑᐱᒃ) ᐊᑐᓕᖁᔭᐅᔫᑉ ᒥᑦᓵᓄᑦ 

ᐊᒻᒪᓗ ᑎᑎᖅᑲᓂᒃ ᐱᓪᓗᑎᑦ ᓄᓇᓕᓕᒫᓂᒃ ᑕᓪᓕᒪᓂᒃ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ ᐊᒻᒪᓗ ᕼᐊᒻᒪᓚᒃᑯᑦ 

ᑲᑎᒪᔨᖏᓐᓂ ᐃᑲᔪᖅᑐᐃᓪᓗᑎ ᒥᓂᔅᑕᓄᑦ ᑎᓕᓯᔾᔪᑎᑦ. ᐃᑲᔪᖅᑐᐃᓂᕐᒧᑦ ᑎᑎᖅᑲᖏᓐᓂ, ᓄᓇᓕᓐᓂ 

ᑲᑐᔾᔨᖃᑎᒌᖑᔪᑦ ᐅᖃᓚᐅᕐᑐᑦ “ᖃᐅᔨᓴᓂᐅᔪᖅ ᐱᓕᕆᐊᖑᓕᕐᐸᑦ ᓄᓇᕗᑦ ᐱᖃᑕᐅᓂᐊᕐᒪᑕ 

ᓂᓪᓕᐊᖃᑎᒌᓪᓗᑎ ᐊᒻᒪᓗ ᐃᓱᒪᕐᓴᕐᓯᐅᖃᑎᒌᓪᓗᑎ ᐸᐸᑕᐅᔭᕆᐊᖃᕐᓂᐊᕐᒪᖔ, ᓇᐅᒃᑯᑦ 

ᑭᓪᓕᖃᕋᔭᕐᒪᖔᖅ ᐊᒻᒪᓗ ᖃᓄᐃᑦᑐᓂ ᓴᐳᒻᒥᔾᔪᑎᒃᓴᓂ ᓴᓇᒐᔭᕐᒪᖔᑕ ᐋᖅᑭᑦᑕᐅᑉᐸᑦ.” 

ᔫᓂ 19, 2019−ᖑᑎᓪᓗᒍ, ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᕐᑐᑦ ᐊᑐᖅᑕᐅᖁᔭᓂᒃ ᓄᓇᕗᑦᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᖏᖅᑕᐅᖁᓪᓗᒋᓗ, ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᓚᐅᕐᑐᑦ 

ᐊᑐᖅᑕᐅᖁᔭᐅᔪᓂᒃ ᑕᖅᑭᐅ ᐅᖓᑖᓂ. ᑎᓕᓯᔾᔪᑎᑦ ᐱᒻᒪᕆᕈᓚᐅᕐᑐᖅ ᔪᓚᐃ 31, 2019−ᖑᑎᓪᓗᒍ, 

ᐊᒻᒪᓗ ᖃᐅᔨᓴᕈᑕᐅᖁᔭᐅᔪᑦ ᐃᖅᑲᓇᐃᔮᖅ ᐱᒋᐊᖅᑐᓂ. 

ᓅᕖᕝᕙ 14 ᐊᒻᒪ ᑏᓰᕝᕙ 6, 2022 ᕿᑎᐊᓂ, ᑐᕙᐃᔪᐃᑦᑐᖅ ᐱᓕᕆᖃᑎᒌᓐᓂᒃᑯᑦ ᑲᑎᒪᔨᖏᑦ 

ᓄᓇᓕᓐᓅᓚᐅᕐᑐᑦ ᐃᑉᐱᐊᕐᔪᒧᑦ, ᑲᖏᖅᑐᒑᐱᒧᑦ, ᐊᐅᓱᐃᑦᑐᒧᑦ, ᒥᑦᑎᒪᑕᓕᒻᒧᑦ, ᖃᐅᓱᐃᑦᑐᒧᑦ 

ᓂᓪᓕᐊᖃᑎᖃᕆᐊᕐᑐᖅᑐᑎ ᖃᓄᖅ ᖃᐅᔨᓴᕈᑕᐅᓂᐊᕐᑐᑦ ᐱᓕᕆᐊᕆᔭᐅᓂᐊᕐᒪᖔᑕ, ᖃᓄᕐᓗ ᓄᓇᓕᓐᓂ 

ᐊᑐᕐᑕᐅᒐᔭᕐᒪᖔᑕ ᓄᐊᑕᐅᔪᑦ ᐊᒻᒪᓗ ᖃᓄᑎᒋ ᐱᓕᕆᐊᖃᕈᒪᒐᔭᕐᒪᖔᑕ ᑐᕙᐃᔪᐃᑦᑐᖅ ᐊᑯᓂᐅᔪᒧᑦ, 

ᐊᒻᒪᓗ ᑭᓱᑐᐃᓐᓇᐃᑦ ᖃᐅᔨᓴᕈᑕᐅᓯᒪᔪᑦ, ᐊᑐᕐᑕᐅᒍᓐᓇᓂᐊᕐᓗᑎ, ᖃᓄᕐᓗ ᖃᐅᔨᓴᕈᑕᐅᓯᒪᔪᑦ 

ᐊᑐᐊᒐᓕᐊᕆᔭᐅᓂᐊᕐᒪᖔᑕ ᖃᓄᓕᒫᖅ, ᐅᕐᓱᐊᓗᑕᖃᑐᐃᓐᓇᕆᐊᖃᕐᓂᖓᓂ ᐊᒻᒪᓗ 

ᑮᓇᐅᔭᖅᑕᕈᑕᐅᒐᔭᕐᑐᓄᑦ ᖃᐅᔨᓴᕈᑎᑦ, ᐊᒻᒪᓗ ᖃᓄᖅ ᐃᓅᓯᕐᒧᑦ ᒪᑭᒪᓇᓱᐊᓂᕐᒧᑦ ᐅᓂᒃᑳᖅ. 

ᓂᓪᓕᐊᖃᑎᒌᓐᓂᖅ ᐱᓕᕆᐊᖑᒐᔭᕐᑐᑦ ᑲᑎᒪᓂᒃᑯᑦ ᓄᓇᓖᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ, ᕼᐊᒻᒪᓚᒃᑯᑦ 

ᑲᑎᒪᔨᖏᓐᓂ, ᓇᐅᑦᑎᖅᓱᖅᑏᑦ, ᐊᒻᒪ ᓄᓇᓕᓐᓂ ᑲᑎᒪᕕᔾᔪᐊᑎᑦᑎᓂᒃᑯᑦ. ᓄᓇᓖᑦ ᐃᑲᔪᖅᑐᐃᑦᑎᐊᓚᐅᕐᑐᑦ 

ᓴᐳᒻᒥᔭᐅᖁᓂᖓᓄᑦ ᐊᒻᒪᓗ ᐱᔪᒪᓂᖃᕐᑐᑎ ᓯᕗᓂᒃᓴᑎᓐᓂ ᑮᓇᐅᔭᓕᐅᕈᑕᐅᒍᓐᓇᑐᐃᓐᓇᕆᐊᓕᓐᓄᑦ 

ᑐᕙᐃᔪᐃᑦᑐᒥ ᑕᒪᒃᑯᐊ ᓴᖅᑭᖅᑕᐅᒍᓐᓇᕐᐸᑕ. ᐅᖃᐅᑕᐅᒃᑲᔪᓚᐅᕐᑐᖅ ᓄᓇᓕᓐᓂ 

ᑐᑭᓯᒋᐊᒃᑲᓐᓂᕈᒪᓂᖏᓐᓄᑦ ᑐᕙᐃᔪᐃᑦᑐᖅ ᖃᐅᔨᓴᖅᑕᐅᒍᒪᓂᖓᓄᑦ, ᖃᐅᔨᒃᑲᖅᑕᐅᖃᑦᑕᕈᒪᓪᓗᑎ 

ᖃᓄᐃᓕᕙᓪᓕᐊᓂᖓᑕ ᖃᐅᔨᓴᕐᓂᐅᔪᒻ ᐊᒻᒪᓗ ᐊᑯᓂᐅᔪᒧᑦ ᓴᐳᒻᒥᔭᐅᔾᔪᑎᒃᓴᖏᓐᓄᑦ ᖃᓄᖅᑑᕈᑎᒃᓴᐃᑦ, 

ᐊᒻᒪᓗ ᐱᒻᒪᕆᐅᓂᕋᖅᑕᐅᓪᓗᓂ ᐃᓄᓐᓄᑦ ᐃᓱᒪᔅᓴᕐᓯᐅᕈᑕᐅᔪᑦ. 

ᐄᐳᕈ 3-18, 2023−ᒥ, ᑐᕙᐃᔪᐃᑦᑐᖅ ᐱᓕᕆᖃᑎᒌᓐᓂᒃᑯᑦ ᑲᑎᒪᔨᕋᓛᖏᑦ ᐅᑎᓚᐅᕐᑐᑦ ᐅᑯᓄᖓ 

ᓄᓇᓕᓐᓄᑦ ᑕᓪᓗᒪᓄᑦ ᑐᑭᓯᒋᐊᒃᑲᓐᓂᕈᒪᓪᓗᑎ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᒃᓯᕋᐅᑎᖓᓂ 

ᐊᐃᐸᖓᓂ ᒥᓂᔅᑕᓄᑦ ᑎᓕᓯᔾᔪᑎᖓᓂ ᐃᒪᕐᒥᐅᑕᓄᑦ ᓴᐳᔾᔨᕕᒃ ᑐᕙᐃᔪᐃᑦᑐᕐᒥ, ᐃᓚᒋᐅᓪᓗᓂ ᖃᓂᒋᔮ 



ᑭᓪᓕᒋᔭᐅᖁᔭᐅᓯᒪᔪᖅ ᐊᒻᒪᓗ ᐊᑐᐊᒐᓕᐊᖑᖁᔭᐅᔪᑦ. ᓄᓇᓕᓐᓂ ᓂᓪᓕᐊᖃᑎᖃᑎᖃᓚᐅᕐᑐᑦ ᑲᑎᒪᓂᒃᑯᑦ 

ᓄᓇᓖᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ, ᕼᐊᒻᒪᓚᒃᑯᑦ ᑲᑎᒪᔨᖏᓐᓂ, ᓇᐅᑦᑎᖅᓱᖅᑏᑦ, ᐊᒻᒪᓗ ᓄᓇᓕᓐᓂ 

ᑲᑎᒪᕕᔾᔪᐊᓂᒃᑯᑦ. ᒪᐃ ᐊᒻᒪᓗ ᔪᓚᐃ 2023 ᕿᑎᐊᓂ, ᐱᓕᕆᖃᑎᒌᓚᐅᕐᑐᑦ ᑲᑎᒪᔨᕋᓛᑦ ᑲᑎᒪᒃᑲᓐᓂᕐᑐᑎ 

ᖃᕆᓴᐅᔭᒃᑯᑦ ᓇᖕᒪᑦᑕᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ, ᑲᖏᖅᑐᒑᐱᒃ ᕼᐊᒻᒪᓚᒃᑯᑦ ᑲᑎᒪᔨᖏᓐᓂ, ᐃᕕᖅ 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ ᐊᒻᒪ ᐊᐅᓱᐃᑦᑐᖅ ᕼᐊᒻᒪᓚᒃᑯᑦ ᑲᑎᒪᔨᖏᓐᓂ ᓈᒻᒪᑦᑐᒥ 

ᓂᕈᐊᖅᑎᖃᕐᓂᐊᕋᓗᐊᕐᒪᖔᑕ. ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᒻᒪᓗ ᕼᐊᒻᒪᓚᒃᑯᑦ ᑲᑎᒪᔨᖏᑦ ᐊᑕᖏᕐᑐᑎ 

ᑕᓪᓕᒪᐃᑦ ᓄᓇᓕᓐᓂ ᑐᓂᓯᓚᐅᕐᑐᑦ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᓐᓄᑦ ᑎᑎᖅᑲᑎᒍᑦ ᐃᑲᔪᖅᑐᐃᓂᕋᕐᑐᑎ 

ᑐᒃᓯᕋᐅᑎᒥ. ᑕᓪᓕᒪᐃ ᓄᓇᓖᑦ ᓴᐳᔾᔨᒍᒪᓂᕋᕐᓯᒪᔪᐃᓐᓇᐃᑦ ᑐᕙᐃᔪᐃᑦᑐᒥ ᐊᑯᓂᐅᖏᓂᕐᓴᒥ ᐊᒻᒪ 

ᐊᑯᓂᐅᔪᒧᑦ, ᑭᓯᐊᓂ ᓴᐳᒻᒥᔾᔪᑕᐅᓂᐊᕐᑐᑦ ᓈᒻᒪᖁᓪᓗᒋᑦ ᐊᒻᒪᓗ ᑮᓇᐅᔭᓕᐅᕈᑕᐅᒍᓐᓇᑐᐃᓐᓇᕆᐊᓖᑦ 

ᓯᕗᓂᕆᔭᑦᑎᓐᓄᑦ. ᓴᐳᔾᔨᒍᒪᓂᕋᕐᓯᒪᔪᑦ ᐱᔾᔪᑎᖃᕐᑐᑦ ᑐᕙᐃᔪᐃᑦᑐ ᐱᒻᒪᕆᐅᓂᖓᓄᑦ, ᐃᓄᓐᓄᑦ 

ᑐᕌᖓᓂᖓᓄᑦ, ᐊᒻᒪᓗ ᑮᓇᐅᔭᓕᐅᕈᑕᐅᒍᓐᓇᕐᑐᓄᑦ ᐊᓯᖏᓐᓄᑦ ᓄᓇᓕᕐᔪᐊᒥᐅᑕᓄᑦ. 

ᔫᓂ 2023−ᒥ, ᑎᑎᖅᑲᓂ ᑐᔪᐃᒃᖃᓐᓂᓚᐅᕐᑐᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᕼᐊᒻᒪᓚᒃᑯᑦ 

ᑲᑎᒪᔨᖏᓐᓄᑦ ᓄᓇᓕᓐᓂ ᑕᓪᓕᒪᓄ, ᐊᐱᖅᑯᑕᐅᓯᒪᔪᓂᒃ ᑐᑭᓯᒋᐊᕐᑎᑎᓪᓗᑎ ᐊᐱᖅᑯᑎᒋᔭᐅᓚᐅᕐᑐᓂ 

ᓂᓪᓕᐊᖃᑎᒌᑦᑎᓪᓗᒋᑦ ᐊᒻᒪᓗ ᑲᑎᖃᑎᖃᒃᑲᓐᓂᕈᒪᓂᕋᕐᑐᑎ ᑲᑎᒃᑲᓐᓂᕆᐊᖃᕐᐸᑕ ᐊᑐᐊᒐᒃᓴᐃᑦ 

ᐱᔾᔪᑎᒋᓪᓗᒋ. ᓂᓪᓕᐊᖃᑎᒌᓐᓂᐅᑉ ᐃᓚᒃᑲᓐᓂᖓᒍᑦ, ᐊᑐᓂ “ᑐᓴᓚᐅᕐᑕᕗᑦ” ᐅᓂᒃᑳᑦ ᓴᓇᔭᐅᓚᐅᕐᑐᑦ 

ᓄᓇᓕᓐᓄᑦ ᐊᑐᓂ ᓇᓗᓇᐃᔭᕐᑕᐅᓯᒪᓪᓗᑎ ᓄᓇᓕᓐᓄᑦ, ᐊᒻᒪᓗ ᐃᓚᒋᐊᕐᓯᓪᓗᑎ ᑐᑭᓯᒋᐊᕈᑎᒃᓴᓂᑦ 

ᐊᐱᖅᑯᑕᐅᓯᒪᔪᓂᒃ ᓂᓪᓕᐊᖃᑎᒌᓚᐅᕐᑎᓪᓗᒋᑦ. ᐅᓂᒃᑳᑦ ᕿᒥᕐᕈᔭᐅᖁᔭᖅ ᑐᓂᐅᖅᑲᖅᑕᐅᓚᐅᕐᑐᖅ ᓄᓇᓖᑦ 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᕼᐊᒻᒪᓚᒃᑯᑦ ᑲᑎᒪᔨᖏᓐᓄᑦ. ᐊᑕᐅᓯᖅ−ᐸᐃᑉᐹᖅ 

ᓇᓗᓇᐃᔭᐃᓯᒪᔪᖅ ᐅᓂᒃᑳᖅ ᐊᐅᓚᕐᑎᑕᐅᓚᐅᕐᒥᔪᑦ ᑎᑎᖅᑲᓂᐊᕐᕕᒃᑯᑦᓄᓇᓖᑦ ᖃᐅᔨᒪᑦᑎᐊᖁᔭᐅᓪᓗᑎ 

ᑎᑎᖅᑲᐅ ᐅᖃᐅᓯᖏᓐᓂ. ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᑐᓂᓯᔭᐅᓚᐅᕐᒥᔪᑦ ᐃᑲᔪᖅᑐᐃᔾᔪᑎᓄᑦ ᑎᑎᖅᑲᒥᒃ 

ᓄᑖᒥ ᒥᓂᔅᑕ ᑎᓕᓯᔾᔪᑎᖓᓂ ᐃᒪᕐᒥᐅᑕᓄᑦ ᓴᐳᔾᔨᕕᒃ ᒥᑦᓵᓄᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ ᐊᒻᒪᓗ 

ᕼᐊᒻᒪᓚᒃᑯᑦ ᑲᑎᒪᔨᖏᓐᓂ ᓄᓇᓕᓐᓂ ᑕᓪᓕᒪᓂᒃ. 

ᔫᓂ 2023−ᒥ, ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᕐᒥᔪᑦ ᐅᓪᓗᒥᒨᖓᔪᒥᒃ ᑐᕙᐃᔪᐃᑦᑑᑉ ᒥᑦᓵᓄᑦ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᓂᖃᕐᑎᓪᓗᒋᑦ ᑕᖅᑮᑦ ᑎᓴᒪᖓᓂ ᑲᑎᒪᓂᐅᔪᒥ. ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᑎᓕᓯᓚᐅᕐᒥᔪᑦ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᒃᑲᐃᖁᔭᐅᓪᓗᑎ ᓴᓇᕙᓪᓕᐊᓂᖏᓐᓄᑦ 

ᐊᐃᑉᐸᖓᓂ ᒥᓂᔅᑕᓄᑦ ᑎᓕᓯᔾᔪᑎ ᑐᕙᐃᔪᐃᑦᑐᖅ ᒥᑦᓵᓄᑦ. 

ᔪᓚᐃ 2023−ᒥ, ᐱᓕᕆᖃᑎᒌᑦᑐᑦ ᑐᔪᐃᓚᐅᕐᒥᔪᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥ 

ᐱᓕᕆᐊᕆᔭᐅᔪᖅ ᑲᑐᔾᔨᓂᒃᑯᑦ ᐊᒻᒪᓗ ᑎᑎᖅᑲᒥ ᐱᓕᕆᕕᒧᑦ ᐊᒻᒪᓗ ᐊᓯᖏᓐᓄ ᓇᒻᒥᓂᖃᐅᕐᑐᓄᑦ 

ᑐᒃᓯᕋᕐᑐᑎ ᐅᖃᐅᓯᒃᓴᖃᕐᐸᑕ ᑐᒃᓯᕋᐅᑎᐅᑉ ᒥᑦᓵᓄᑦ ᑲᔪᓯᖁᔭᐅᖏᑉᐸᑦ ᐊᒻᒪᓗ ᐊᓯᔾᔨᖅᑕᐅᖁᔭᐅᑉᐸᑦ 

ᑐᕙᐃᔪᐃᑦᑐᖅ ᒥᓂᔅᑕᓄᑦ ᑎᓕᓯᔾᔪᑎ ᐃᒪᕐᒥᐅᑕᓄᑦ ᓴᐳᔾᔨᕕᒃ. ᑎᑎᖅᑲᖓᓂ ᐱᓕᕆᕕᓄᑦ, ᐱᓕᕆᖃᑎᒌᑦᑐᑦ 

ᑲᑎᖃᑎᖃᕈᒪᓯᓐᓈᕐᒥᔪᑦ ᑲᑐᔾᔨᖃᑎᒌᓂᒃ ᐊᑐᓂ. ᐱᓕᕆᕖᑦ ᑲᑎᒪᖃᑕᐅᓚᐅᕐᑐᑦ 2019 ᒥᓂᔅᑕ 

ᑎᓕᓯᔾᔪᑎᖏᓐᓂ ᐃᒪᕐᒥᐅᑕᓄᑦ ᓴᐳᔾᔨᕕᒃ ᐱᓕᕆᐊᖑᑎᓪᓗᒍ ᑲᑎᖃᑕᐅᓕᖅᑭᓚᐅᕐᑐᑦ ᔪᓚᐃ ᐊᒻᒪᓗ 

ᐋᒌᔅᓯ 2023 ᕿᑎᐊᓂ ᑲᑎᖃᑎᖃᕐᑐᑎ ᐱᓕᕆᖃᑕᐅᔪᓂᒃ, ᐊᓯᖏᓐᓂ ᑲᑐᔾᔨᖃᑎᒌᓂᒃ ᐱᖃᑕᐅᓯᒪᔪᓂᓪᓗ 

ᑕᐃᒪᖓᓂ. ᓇᒻᒥᓂᖃᐅᕐᑐᑦ ᐃᓚᖃᓚᐅᕐᑐᑦ ᐊᕕᒃᑐᓯᒪᔪᑎᒍᑦ ᐅᑭᐅᖅᑕᖅᑐᒥ ᓇᒻᒥᓂᖃᐅᑐᓂᒃ, 

ᐊᕙᑎᓕᕆᓂᕐᒧᑦ ᒐᕙᒪᐅᖏᑦᑐᑦ ᑲᑐᔾᔨᖃᑎᒌᑦ, ᐃᖃᓗᓕᕆᓂᕐᒧᑦ ᑲᑎᒪᔩᑦ, ᐅᓯᑲᑦᑕᕐᑎᑦᑎᔩᑦ, ᐅᒥᐊᕐᔪᐊᒃᑯᑦ 

ᐳᓚᕋᖅᑐᓕᕆᔩᑦ, ᐅᕐᓱᐊᓗᒻᒧᑦ ᐊᒻᒪ ᐅᔭᕋᕐᓂᐊᑎᒃᑯᑦ, ᐳᓚᕋᖅᑐᓕᕆᔨᓂᒃ ᐊᒻᒪᓗ ᐃᓱᒪᑕᓂᒃ. ᐱᓕᕆᕖᑦ 

ᓄᓇᕗᒻᒥ ᑲᑎᒪᖃᑕᐅᓚᐅᕐᑐᑦ ᓄᓇᕗᑦ ᐃᒪᕐᒥᐅᑕᓄᑦ ᐸᐸᑎᑦᑎᑦᑎᐊᕐᓂᕐᒧᑦ ᑐᑭᒧᐊᖅᑎᑦᑎᔩᑦ 

ᑲᑎᒪᔨᕋᓛᖏᓐᓂ (ᑭᒡᒐᑐᖅᑕᐅᓪᓗᑎ ᐊᕙᑎᓕᕆᓂᕐᒧᑦ ᐊᒻᒪᓗ ᓯᓚ ᐊᓯᔾᔨᐸᓪᓕᐊᓂᖓᓄᑦ 

ᑲᓇᑕᒥ [ECCC], ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ, ᑭᖕ ᑭᒡᒐᖅᑐᖅᑎᖓ ᓄᓇᖃᖅᑳᖅᓯᒪᔪᓕᕆᓂᖅ ᐊᒻᒪᓗ 

ᐃᓄᓕᕆᔨᑐᖃᒃᑯᑦ ᑲᓇᑕᒥ [CIRNAC] ᐃᖏᕐᕋᔪᓕᕆᔨᒃᑯᑦ ᑲᓇᑕᒥ [TC], ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ, 



ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ, ᐊᒻᒪ ᓄᓇᕗᑦ ᑐᙵᕕᒃ ᑎᒥᖓ [NTI]), ᐊᒻᒪᓗ ᓄᓇᕗᑦ ᐃᒪᓕᕆᔨᑦ 

ᑲᑎᒪᔨᖏᓐᓂ. ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐱᖃᑕᐅᓚᐅᕐᒥᔪᑦ ᐱᓕᕆᐊᖑᕙᓪᓕᐊᔪᒥᒃ 

ᖃᐅᔨᒋᐊᕐᑎᑦᑎᒐᓱᐊᕐᑐᑎ, ᖃᐅᔨᒃᑲᐃᒋᐊᓪᓚᕆᑦᑐᑎ ᐱᓕᕆᐊᖑᕙᓪᓕᐊᔪᓄᑦ ᐊᒻᒪᓗ ᐊᔾᔨᖏᓐᓂ ᑎᑎᖅᑲᓂ 

ᓄᐊᑦᑎᓪᓗᑎ ᐃᑲᔪᖅᑐᕈᑕᐅᓪᓗᓂ ᑐᒃᓯᕋᐅᑎ. 

ᓇᒻᒥᓂᖃᕐᑐᑦ ᐃᓄᕕᐊᓗᐃᑦ ᓄᓇᑖᕐᓂᕐᒧᑦ ᓄᓇᓕᖏᓐᓂ (ISR) ᖃᐅᔨᒃᑲᖅᑕᐅᓚᐅᕐᑐᑦ ᑐᒃᓯᕋᐅᑎᐅᑉ 

ᒥᑦᓵᓄᑦ ᐅᐊᓕᓂᕐᒥᐅᑦ ᐃᒪᖓ ᐱᓕᕆᖃᑎᒌᓐᓂᒃᑯ ᐊᕕᒃᑐᓯᒪᓂᒃᑯᑦ ᑐᑭᒧᐊᖅᑎᑦᑎᔨᖏᑕ ᑲᑎᒪᔨᖏᑎᒍᑦ, 

ᐃᓗᓕᖃᕐᑐᓂ ᐃᓄᕕᐊᓗᐃᑦ ᐊᕕᒃᑐᓯᒪᓂᒃᑯᑦ ᑯᐊᐳᕆᓴᓐ, ᐃᓄᕕᐊᓗᐃᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ, 

ᐃᖃᓗᓕᕆᓂᖅ ᑲᑐᔾᔨᓂᒃᑯᑦ ᐊᐅᓚᑕᐅᓪᓗᓂ ᑲᑎᒪᔨᓄᑦ (FJMC), ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ, ᑭᖕ 

ᑭᒡᒐᖅᑐᖅᑎᖓ ᓄᓇᖃᖅᑳᖅᓯᒪᔪᓕᕆᓂᖅ ᐊᒻᒪᓗ ᐃᓄᓕᕆᔨᑐᖃᒃᑯᑦ ᑲᓇᑕᒥ, ᓄᓇᑦᓯᐊᖅ ᒐᕙᒪᖓ, ᔫᑳᓐ 

ᒐᕙᒪᖓ, ᐊᕙᑎᓕᕆᓂᕐᒧᑦ ᐊᒻᒪᓗ ᓯᓚ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᓄᓇᒦᙶᖅᓯᒪᔪᓕᕆᔨᒃᑯᑦ ᑲᓇᑕᒥ 

(NRCan) ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ. 

ᐱᓕᕆᕕᒃ ᐊᒻᒪᓗ ᒐᕙᒪᐅᖏᑦᑐᓄᑦ ᑲᑐᔾᔨᖃᑎᒌᑦ ᐱᖃᓯᐅᔾᔨᓚᐅᕐᑐᑦ ᑲᓇᑕᒥ ᐃᒪᕐᒥᐅᑕᓄᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐᓂ, ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂ, ᐅᑭᐅᖅᑕᖅᑑᑉ 

ᑲᓇᓐᓇᖓᓂ ᐃᖅᑲᖓᓂ ᐃᖃᓗᐃᑦ ᐅᖃᐅᔾᔨᒋᐊᖅᑏᒃ ᑲᑎᒪᔨᖏᓐᓂ (EAGSAC), ᐅᑭᐅᖅᑕᖅᑐᒥ 

ᐊᑦᑕᓇᖅᑐᓕᕆᓂᕐᒧᑦ ᖃᐅᔨᒃᑲᐃᔩᑦ, ᐃᒪᕐᒥᐅᑕᓕᕆᓂᖅ ᐅᑭᐅᖅᑕᖅᑐᒥ, ᓄᓇᕐᔪᐊᕐᒥ ᐆᒪᔪᓕᕆᓂᕐᒧᑦ 

ᑲᑐᔾᔨᖃᑎᒌᑦ ᑲᓇᑕ (WWF-Canada), ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ ᖃᓄᐃᑦᑑᓂᖏᑕ ᐋᖅᑮᒋᐊᕐᕕᐅᑉ 

ᐊᓪᓚᕝᕕᖓ, ᐊᒻᒪᓗ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ. ᐅᒥᐊᕐᔪᐊᒃᑯᑦ ᐳᓚᕋᖅᑏ ᐱᓕᕆᔨᐅᔪᑦ 

ᐱᖃᑕᐅᓚᐅᕐᒥᔪᑦ ᑕᒪᑐᒧᖓ. ᐊᓯᖏᑦ ᓯᓚᑖᓂ ᐱᓕᕆᕕᐅᔪᑦ ᐱᖃᐅᑕᐅᓚᐅᕐᑐᑦ, ᓄᓇᕐᔪᐊᕐᒥ 

ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕ ᐃᓱᒪᒋᔭᒥᓂᒃ ᑐᓂᓯᓚᐅᕐᑐᑦ ᐊᒻᒪᓗ ᐃᑲᔪᖅᑐᐃᑦᑎᐊᕐᑐᓂ 

ᐊᑐᓕᖁᔭᐅᔪᒥᒃ. ᐊᓯᖏᑦ ᓯᓚᑖᓂ ᓇᒻᒥᓂᖃᐅᕐᑐᑦ ᐅᖃᐅᓯᔅᓴᖃᓚᐅᖏᑦᑐᑦ. 

ᓰᑏᕝᕙ 2023−ᒥ, ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐃᓚᐅᑎᑦᑎᓕᖅᑭᓚᐅᕐᒥᔪᑦ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ 

ᑲᑎᒪᔨᖏᓐᓂ ᑎᑎᖅᑲᑎᒍᑦ ᖃᐅᔨᒋᐊᕐᑎᑕᐅᓪᓗᑎ ᑐᕙᐃᔪᐃᑦᑐᖅ ᒥᑦᓵᓄᑦ ᐊᒻᒪᓗ ᑐᓂᓯᔭᐅᓪᓗᑎ 

ᓄᓇᓕᓐᓂ ᑎᑎᖅᑲᑎᒍᑦ ᐃᑲᔪᖅᑐᐃᔾᔪᑎᓂᒃ, ᖃᐅᔨᖃᐃᒍᒪᓪᓗᑎᓗ ᑲᑎᒪᔩᖏᓐᓂ ᑲᓇᑕᒥ 

ᐃᒪᕐᒥᐅᑕᓕᕆᔨᒃᑯᑦ ᓴᖅᑮᓛᕐᓂᖏᓐᓄᑦ ᖃᓄᐃᓕᖓᓕᕐᓂᖏᓐᓂ ᑐᒃᓯᕋᐅᑏᑦ ᐊᒻᒪᓗ ᐊᖏᖅᑕᐅᖁᓪᓗᒋᓪᓗ 

ᑲᑎᒪᔩᑦ ᐅᑭᐊᔅᓵᕐᒥ ᑲᑎᒪᓂᖃᓕᕐᒥᑉᐸᑕ. ᓅᕖᕝᕙ 22, 2023−ᒥ, ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ 

ᑐᓂᓯᓚᐅᕐᒥᔪᑦ ᖃᓄᐃᓪᓕᖓᓕᕐᓂᖓᓄᑦ ᑐᒃᓯᕋᐅᑎ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ, ᐊᒻᒪᓗ 

ᑐᑭᓯᒋᐊᕈᒪᓚᐅᕐᑐᑦ ᖃᓄᖅ ᐱᖃᑕᐅᒍᒪᒍᔭᕐᒪᖔᑕ ᐊᒻᒪᓗ ᖃᐅᔨᒃᑲᖅᑕᐅᓛᕐᓂᖏᓐᓄᑦ 

ᖃᓄᐃᓕᐅᕈᑕᐅᒋᐊᖃᓛᕐᑐᑦ. ᑲᑎᒪᔨᓂᒃ ᐅᖃᐅᓯᔅᓴᖃᖅᑐᖃᓚᐅᖏᑦᑐᖅ. ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ 

ᐱᓕᕆᖃᑎᖃᐃᓐᓇᕐᓂᐊᕐᑐᑦ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂ ᑐᕙᐃᔪᑦᑐᒥ. 

ᐋᒃᑑᕚ 31, 2023−ᒥ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᕐᑎᓪᓗᒋᑦ ᑐᒃᓯᕋᐅᑎᒥ ᓄᓇᕗᑦᒥ ᐸᕐᓇᐃᔩᑦ 

ᑲᑎᒪᔨᖏᓐᓄᑦ ᒪᓕᑦᑐᑎ ᐊᑐᕈᓐᓇᕈᑕᐅᔪᑦ ᒪᓕᒋᐊᓕᖏᓐᓂ ᓄᓇᕗᑦ ᐊᖏᕈᑎᖏᓐᓂ ᐊᒻᒪᓗ ᓄᓇᕗᑦ 

ᐸᕐᓇᐃᓂᕐᒧᑦ ᐊᒻᒪᓗ ᐱᓕᕆᐊᒧᑦ ᖃᐅᔨᓴᖅᑕᐅᓂᕐᒧᑦ ᐱᖁᔭᖅ, ᓄᓇᕗᑦᒥ ᐸᕐᓇᐃᔩᑦ ᓇᓗᓇᐃᕐᓯᓚᐅᕐᑐᑦ 

ᐅᑯᓇᓂ ᓄᓇᕗᑦ ᐸᕐᓇᐃᓂᕐᒧᑦ ᐊᒻᒪᓗ ᐱᓕᕆᐊᒧᑦ ᖃᐅᔨᓴᖅᑕᐅᓂᕐᒧᑦ ᐱᖁᔭᖅ ᐊᑐᓕᖁᔭᐅᔪᑦ ᒥᓂᔅᑕ 

ᑎᓕᓯᔾᔪᑎᖏᓐᓂ ᐊᑑᑎᖃᓚᐅᖏᑦᑐᖅ ᓄᓇᐅᑉ ᐊᑐᕐᑕᐅᒋᐊᖃᕐᓂᖓᓄ ᐸᕐᓇᐅᑎᐅᑉ 

ᐱᓕᕆᐊᕆᕙᓪᓕᐊᔭᖏᓐᓄᑦ ᐊᒻᒪᓗ ᒪᓕᑦᑎᐊᓂᕐᒧᑦ ᐱᔪᒪᓂᖃᕐᓃᑦ ᐊᑐᕐᑕᐅᒋᐊᖃᓚᐅᖏᑦᑐᑦ. 

ᓅᕖᕝᕙ 29, 2023−ᒥ, ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᕐᑐᑦ ᖃᓄᐃᓕᖓᓕᕐᓂᖓᓄᑦ ᑐᕙᐃᔪᐃᑦᑐᖅ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑲᑎᒪᓂᖃᕐᑎᓪᓗᒋᑦ ᐅᑭᐊᔅᓵᒃᑯᑦ ᐊᒻᒪᓗ ᖃᐅᔨᒃᑲᐃᓪᓗᑎ 

ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓛᕐᒪᑕ ᑐᒃᓯᕋᐅᑎᒥ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 



ᖃᓄᐃᓕᔭᐅᒋᐊᖃᕐᓂᖏᓐᓄᑦ ᐅᑭᐊᔅᓵᖓᓂ 2024−ᒥ ᖃᐅᔨᓚᐅᕐᑎᓪᓗᒋᑦ ᑲᓇᑕ ᒐᓴᑦ I ᓴᖅᑮᓚᐅᕐᑎᓪᓗᒋᑦ 

ᐅᖃᐅᑕᐅᕙᓪᓕᐊᔪᓂᑦ ᑕᖅᑳᖓᑦ. 

ᑏᓰᕝᕙ 14 2023−ᒥ, ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᑐᓂᐅᖅᑲᐃᓚᐅᕐᑐᑦ ᖃᐅᔨᒃᑲᐃᒍᑎᒥᒃ 

ᐱᓕᕆᖃᑎᖏᔭᖏᓐᓄᑦ, ᓄᓇᓖᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ ᐊᒻᒪᓗ ᕼᐊᒻᒪᓚᒃᑯᑦ ᑲᑎᒪᔨᖏᓐᓂ, 

ᐊᒻᒪᓗᑦᑕᐅᖅ ᓇᒻᒥᓂᖃᐅᕐᑐᓄᑦ ᓴᖅᑭᖅᑕᐅᓚᐅᖏᓐᓂᖏᓐᓂ ᓄᑖᓐ ᐊᑐᐊᒐᐃᑦ ᑲᓇᑕ ᒐᓴᑦ, ᐃᓚᖓ I 

ᑏᓰᕝᕙ 23, 2023−ᒥ. ᐅᓪᓗᓂᒃ 30−ᓂᒃ ᑭᒃᑯᑐᐃᓐᓇᐃᑦ ᐅᖃᐅᓯᔅᓴᖃᕐᑐᑦ ᐱᕕᖃᕐᑎᑕᐅᓂᐊᕐᑐᑦ 

ᒪᑐᓚᐅᖏᓐᓂᖓᓂ ᔮᓄᐊᕆ 22, 2024−ᒥ. ᐊᑕᐅᓯᖅ ᐅᖃᐅᓯᒃᓴᖅ ᐱᔭᐅᓚᐅᖅᑐᖅ, ᐃᑲᔪᖅᑐᐃᓪᓗᓂ 

ᓴᐳᔾᔨᓂᕐᒥᒃ. 


